
VENDIM
Nr. 812, daté 26.12.2018

PER PUNESIMIN E STUDENTEVE TE
EKSELENCES NE INSTITUCIONET E
ADMINISTRATES SHTETERORE
JASHTE SHERBIMIT CIVIL,

PER VITIN 2019

Né mbéshtetje té nenit 100 té Kushtetutés,
me propozimin e Kryeministrit, Késhilli i
Ministrave

VENDOSI:

1. Pér vitin 2019, pozicionet vakante specialist
dhe t€ barasvlefshém né institucionet e
administratés shtetérore jashté shérbimit civil té
plotésohen me prioritet nga studentét e
ekselencés té diplomuar duke filluar nga viti 2017
e né vijim, népérmjet punésimit t€ tyre me
kontraté  t€ pérkohshme 1 (njé)-vjecare.
Pérjashtohen nga ky rregull pozicionet e késaj
kategorie pér té cilat legjislacioni specifik
pércakton kritere té posagme né lidhje me
vjetérsiné dhe zotérimin e certifikimeve té
ndryshme.

2. Né kuptim té kétij vendimi, me termat e
méposhtém nénkuptojmé:

a) “Institucione té administratés shtetérore
jashté shérbimit civil”, institucionet e varésisé sé
Kryeministrit apo ministrave, pér t€ cilat
marrédhéniet e punésimit té
népunésve/punonjésve rregullohen né bazé té
dispozitave té Kodit t€ Punés;

b) “Studenté té ekselencés”, studentét té cilét
kané pérfunduar studime universitare né secilin
prej cikleve t€ arsimit té lart€ me mesatare
9.00 — 10.00 ose ekuivalent, né:

1) institucionet e arsimit té larté jashté
Shqipérisé;

1i) institucionet e akredituara t€ arsimit t€ larté
publik apo institucionet /programet e akredituara
té arsimit té larté jopublik né Republikén e
Shqipérisé.

3. Procesi 1 pérzgjedhjes dhe emérimit
menaxhohet nga Kryeministria, ministrité e
linjés dhe institucionet e tyre té varésisé.

4. Kryeministria dhe ministrité e linjés shpallin
publikisht né faqet e tyre zyrtare, thirrjen pér
shprehjen e interesit té studentéve té ekselencés
q¢ duan t€ punésohen pérkohésisht né
institucionet e tyre té varésis€, sipas kérkesés sé
kétyre té fundit, pérkatésisht brenda muajit janar
2019 dhe muajit gusht 2019.

5. Shpallja publike pér shprehjen e interesit
sipas pikés 4, té kétij vendimi, pérmban kéto té
dhéna:

a) Pozicionet vakante, té grupuara bazuar né
kriterin e nivelit dhe llojit t€¢ diplomés (fusha e
studimit) qé kérkon pozicioni i punés;

b) Dokumentet qé duhet té dorézohen dhe
ményrén e dorézimit té tyre;

c) Ményrén dhe afatin e dorézimit, té
pércaktuar me daté t€ sakté kalendarike;

¢) Ményrén e pérzgjedhjes sé kandidatéve;

d) Datat e daljes sé rezultateve;

dh) Meényrén e njoftimit dhe té komunikimit
me kandidatét.
0. Dokumentacioni duhet té dorézohet prané
Kryeministrisé apo ministrisé qé ka béré shpalljen
publike né ményrén e pércaktuar né té, jo mé
voné se 15 (pesémbédhjeté) dité kalendarike nga
dita e paré e shpalljes né faqen pérkatése zyrtare.
7. Kryeministria/ministrité, ~ brenda 15
(pesémbédhjeté) ditéve pune nga pérfundimi i
afatit t€ dorézimit té dokumentacionit, bazuar né
mesataren e studentéve té cilét kané shprehur
interesin sipas pikave 5 e 0, té kétij vendimi,
krijojné listat pérkatése duke i renditur ata pér
secilin nga grupet e pércaktuara né pikén 9, té
kétij vendimi, dhe pér secilin nga grupet e
pozicioneve té krijuara mbi bazén e kriterit té
nivelit dhe llojit t€ diplomés qé kérkon pozicioni 1
punés. Studentét, té cilét kané diplomé té niveleve
mé té larta se ai q€é kérkon pozicioni i punés,
renditen né té gjitha grupet e pozicioneve té
fushés pérkatése té studimit, pavarésisht nivelit té
diplomés té kérkuar pér grupin pérkatés.

8. Kryeministria/ministrité, brenda 48 (dyzet
e tet€) oréve nga krijimi i listave sipas pikés 7, té
kétij vendimi, i publikojné ato né faqet respektive
zyrtare.

9. Brenda 5 (pes€) ditéve pune nga data e
krijimit té listave sipas pikés 7, té kétij vendimi,
Kryeministria/ministrité thérrasin  studentét t€
cilét, duke filluar nga ai me mesatare mé té larté
brenda grupit pérkatés, pérzgjedhin pozicionin
ku duan t€ emérohen né ményré té pérkohshme.
E drejta e pérzgjedhjes éshté sipas precedencés,
si mé poshté vijon:

a) Studentét e diplomuar né institucionet e
arsimit t€ larté né njé nga vendet anétare té
OECD-sé ose BE-sé;

b) Studentét e diplomuar né institucionet e

akredituara té arsimit té larté publik né Shqipéri;

¢) Studentét e diplomuar né institucionet/
programet e akredituara t€ arsimit té larté
jopublik né Shqipéri dhe studentét e diplomuar
né vende té tjera jashté Shqipérisé, t€ ndryshme
nga vendet e OECD-sé ose BE-sé.

Diplomat e pérfituara jashté vendit duhe té
jené té njohura nga Ministria e Arsimit, Sportit
dhe Rinisé, sipas legjislacionit né fuqi.

10. Né rastet e studentéve me mesatare té
njéjté, e drejta e pérzgjedhjes pércaktohet me
short né prezencé té tyre.

11. Kryeministria/ministrité, brenda 5 (pesé)
ditéve pune nga pérfundimi i procesit sipas pikés
9, té kétij vendimi:

a) publikojné né faget e tyre zyrtare listat e
studentéve qé kané pérzgjedhur pozicionet e
puneés;

b) dérgojné prané institucioneve té tyre té
varésisé listat e studentéve té cilét kané
pérzgjedhur pozicionet e punés pér secilin
institucion.

12. Institucionet pérkatése lidhin kontratat e
pérkohshme t€ punés me studentét, sipas listave
t€ dérguara nga Kryeministria/ministrité, t€ cilat
respektojné pérputhshmériné e nivelit dhe té
fushés sé studimit me kriterin e nivelit dhe llojit
té diplomés pér pozicionin respektiv té punés.

13. Ngarkohet Ministria e Arsimit, Sportit dhe
Rinisé qé:

a) té véré né dispozicion té Kryeministrisé/
ministrive listén e institucioneve/programeve té
akredituara té arsimit té€ larté né Republikén e
Shqipérisé, brenda 10 (dhjeté) ditéve nga hyrja né
fuqi e kétij vendimi dhe né vazhdimési sa heré ka
ndryshime;

b) té béjé ekuivalencén e mesatares sé
studentéve qé kané pérfunduar studimet jashté
Shqipérisé, né rast se pérdoret sistem i ndryshém
vlerésimi, rast pas rasti, sipas kérkesés sé
Kryeministrisé /ministrive.

14. Ngarkohen Kryeministria dhe té gjitha
ministrité pér zbatimin e kétij vendimi.

Ky vendim hyn né fugi pas botimit né
“Fletoren zyrtare” dhe 1 shtrin efektet nga data 1
janar 2019.

KRYEMINISTRI
Edi Rama





